КОМИ РЕСПУБЛИКАСА ЮРАЛЫСЬЛӦН
ИНДӦД
“Россия Федерацияса Президентлысь тшӧктӧмъяс да индӧмъяс 
олӧмӧ пӧртӧм котыртӧмсӧ бурмӧдан мераяс йылысь” 
Россия Федерацияса Президентлысь 2011 во рака тӧлысь 28 лунся 
352 №-а Индӧд збыльмӧдан мераяс йылысь
“Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь” Россия Федерацияса Президентлӧн 2011 во рака тӧлысь 28 лунся 352 №-а Индӧд серти Россия Федерацияса Президентлысь тшӧктӧмъяс да индӧмъяс ас кадӧ да бура олӧмӧ пӧртӧм могысь шуа:
1. Урчитны, мый Коми Республикаса олӧмӧ пӧртысь власьт системаын чина йӧз асьныс кывкутӧны Коми Республикаса Юралысьлысь, Коми Республикаса Веськӧдлан котырлысь тшӧктӧмъяс ас кадӧ да бура олӧмӧ пӧртӧмысь, кутшӧмъясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь, да могмӧдӧны:
1) Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ;
2) Россия Федерацияса Президентлӧн тшӧктӧмъясын да индӧмъясын пуктӧм могъяс тырвыйӧ да урчитӧм кадколастъясӧ збыльмӧдӧмсӧ;
3) урчитӧм кадколастъясӧ Россия Федерацияса Президентлысь тшӧктӧмъяс да индӧмъяс олӧмӧ пӧртӧм йылысь докладъяс (юӧр) дасьтӧмсӧ;
4) Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртігӧн олӧмӧ пӧртан дисциплина тшупӧд кыпӧдӧмсӧ.
2. Коми Республикаса Веськӧдлан котырлӧн лӧсялана во джын вылӧ чукӧртчылӧмъяслысь план лӧсьӧдігӧн Коми Республикаса Веськӧдлан котырлы кутны тӧд вылын Коми Республикаса Веськӧдлан котырлӧн  чукӧртчылӧмъяс дырйи Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧмкӧд да олӧмӧ пӧртан дисциплина серпаскӧд йитчӧм юалӧмъяс видлалӧмсӧ.
3. Коми Республикаса Юралысьлӧн Администрацияӧн Юрнуӧдысьлы:
1) быд тӧлысь отчётнӧй период бӧрын мунысь тӧлысьлӧн 10 лунысь абу сёрджык юӧртны Коми Республикаса Юралысьлы олӧмӧ пӧртан дисциплина серпас йылысь;
2) юӧртны Коми Республикаса Юралысьлы Россия Федерацияса Президентлысь тшӧктӧмъяссӧ да индӧмъяссӧ абу ас кадӧ либӧ абу колана ногӧн олӧмӧ пӧртӧм либӧ олӧмӧ пӧрттӧм йылысь, а сідзжӧ пыртны мыжа чина йӧзӧс оланпастэчас серти кывкутӧмӧ кыскӧм йылысь вӧзйӧмъяс (татшӧм лоӧмторсӧ эрдӧдан лунсянь 3 уджалан лун чӧжӧн);
3) видлавны Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртанног да олӧмӧ пӧртан дисциплина серпас йылысь юалӧмъяс, сы лыдын оперативнӧй сӧвещаниеяс нуӧдӧмӧн;
4) могмӧдны Коми Республикаса Веськӧдлан котырӧн Юрнуӧдысьӧс вежысьяскӧд ӧтув уджалӧмӧн Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртан урчитӧм кадколастъясӧ да ногтуйӧ кутчысьӧмсӧ найӧс олӧмӧ пӧртан быд стадияын уна тшупӧда контроль нуӧдӧмӧн;
5) индыны Коми Республикаса Юралысьлӧн Администрацияын уполномочитӧм тэчас юкӧдув, коді нуӧдӧ Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртан кадколастъяс да ногтуй бӧрся контроль, Россия Федерацияса Президентлысь тшӧктӧмъяссӧ да индӧмъяссӧ ас кадӧ да колана ногӧн олӧмӧ пӧртӧмлысь олӧмӧ пӧртан дисциплина бӧрся мониторинг.
4. Коми Республикаса олӧмӧ пӧртысь власьт органъясӧн юрнуӧдысьяслы индыны лӧсялана Коми Республикаса олӧмӧ пӧртысь власьт органын Россия Федерацияса Президентлысь тшӧктӧмъяс да индӧмъяс олӧмӧ пӧртан уджсӧ ладмӧдӧмысь кывкутысь йӧзӧс.
5. Вӧзйыны Коми Республикаын меставывса асвеськӧдлан органъяслы примитны Россия Федерацияса Президентлысь тшӧктӧмъяс да индӧмъяс олӧмӧ пӧртӧм бӧрся контроль нуӧдӧмсӧ могмӧдан юалӧмъяс серти инӧда актъяс.
6. Тайӧ Индӧдсӧ збыльмӧдӧм бӧрся видзӧдны Коми Республикаса Юралысьлӧн Администрациялы.
7. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 

